Ќонуни Љумњурии Тољикистон

Дар бораи силоњ

Ќарори
Маљлиси намояндагони Маљлиси Олии Љумњурии Тољикистон

Оид ба ќабул кардани Ќонуни Љумњурии Тољикистон
«Дар бораи силоњ»

Маљлиси намояндагони Маљлиси Олии Љумњурии Тољикистон ќарор мекунад:
1.Ќонуни Љумњурии Тољикистон «Дар бораи силоњ» ќабул карда шавад.
2.Ќарори Маљлиси Олии Љумњурии Тољикистон «Дар хусуси тартиби мавриди амал ќарор додани Ќонуни Љумњурии Тољикистон аз 1феврали соли 1996 «Дар бораи яроќ» (Ахбори Маљлиси Олии Љумњурии Тољикистон, с. 1996, №4, мод. 58), ќарорњои  Маљлиси намояндагони Маљлиси Олии Љумњурии Тољикистон (Ахбори  Маљлиси Олии Љумњурии Тољикистон, с. 2001, №4, мод. 153; с.2003, №2, мод.36; с. 2004, №11, мод. 607; с. 2005, №11, мод. 582; №12, мод. 740; с.2006, №6, мод. 287; с. 2007, №4, мод. 265; с.2009, №5, мод. 380; с. 2011, №11, мод.799; с.2012, №2, мод. 66) аз эътибор соќит дониста шаванд.

       Раиси Маљлиси намояндагони 
Маљлиси Олии Љумњурии Тољикистон                                Ш.ЗУЊУРОВ
ш.Душанбе, 12 декабри соли 2012 №1017

Ќарори
Маљлиси миллии Маљлиси Олии Љумњурии Тољикистон

Оид ба Ќонуни Љумњурии Тољикистон
«Дар бораи силоњ»

Маљлиси миллии Маљлиси Олии Љумњурии Тољикистон Ќонуни Љумњурии Тољикистон «Дар бораи силоњ»-ро  баррасї  намуда, ќарор мекунад:
Ќонуни Љумњурии Тољикистон «Дар бораи силоњ» љонибдорї карда шавад.

            Раиси Маљлиси миллии
Маљлиси Олии Љумњурии Тољикистон    М.УБАЙДУЛЛОЕВ
ш.Душанбе, 28 феврали  соли 2013 №463


Ќонуни мазкур муносибатњои љамъиятиро вобаста ба гардиши силоњи ѓайринизомї, хизматї, љангї, њамчунин лавозимоти љангиро дар њудуди Љумњурии Тољикистон танзим намуда, ба њимояи њаёт ва саломатии шањрвандон, моликият, таъмини амнияти љамъиятї, њифзи муњити зист ва захирањои табиї, тањкими њамкории байналмилалї дар мубориза бо гардиши ѓайриќонунии силоњ равона карда шудааст.

БОБИ 1.
МУЌАРРАРОТИ УМУМЇ

Моддаи 1. Мафњумњои асосї
1. Дар Ќонуни мазкур мафњумњои асосии зерин истифода мешаванд:
- силоњ - васила ва ашёе, ки амалан барои зарба задан ба њадафи зинда ва ё нишони дигар, додани ишорањо (сигналњо) таъин шудаанд; 
- силоњи оташфишон - силоње, ки барои бо гулўлаи аз њисоби кулоњаки (заряди) борут ё кулоњаки дигар њаракати самтнокгирифта ба тарзи механикї аз масофа ба њадаф зарба задан таъин шудааст; 
- ќисмњои асосии силоњи оташфишон - мил, кулангдон, тирдон, чањорчўба, ќуттии мил;
- силоњи шикории оташфишони муштарак - силоњи шикории оташфишоне, ки дорои ду ва ё зиёда аз он милњои гуногун буда, яке аз онњо ва ё њамаи онњо рахпеч ва ивазшаванда мебошанд;
- силоњи њаводињанда - силоње, ки барои бо гулўлаи аз њисоби ќувваи мушакњои инсон ва ё василаи механикї њаракати самтнокгирифта аз масофа ба њадаф зарба задан таъин шудааст;
- силоњи ишоракунанда – силоње, ки амалан барои додани ишорањои (сигналњои) чароѓї, дудї ё овозї таъин шудааст;
- силоњи пневматикї - силоње, ки барои бо гулўлаи аз њисоби энергияи моддаи фишурдаи газмонанд њаракати самтнокгирифта ба њадаф зарба задан таъин шудааст;
- силоњи газї - силоње, ки барои зарбазании муваќќатї ба њадафи зинда бо истифодаи моддањои ашковар ё ѓашовар таъин шудааст;
- силоњи сард - силоње, ки барои зарба задан ба њадаф бо ёрии ќувваи мушакњои инсон њангоми бархўрди бевосита бо объекти зарбазанї таъин шудааст;
- гардиши силоњ ва ќисмњои асосии силоњи оташфишон (минбаъд - силоњ) - истењсол ва сохтани силоњ, хариду фурўши силоњ, фурўхтан, соњиб шудан ба он, ба дигарон додан, коллексиякунї, банамоишгузорї, бањисобгирї, нигоњ доштан, интиќол додан, бо худ гирифта гаштан, истифода бурдан, супоридан, гирифтан, мусодира кардан, нобуд кардан, ба њудуди Љумњурии Тољикистон ворид намудан ва аз њудуди Љумњурии Тољикистон содир намудани силоњ ва ќисмњои асосии он;
- лавозимоти љангї - таљњизоти аслиња, ки барои зарба задан ба њадаф ва иљрои вазифањое таъин гардидаанд, ки барои зарба задан ба он мадад мерасонанд ва дорои кулоњаки тарканда, њаводињанда, тарфгарї (пиротехникї), зада баровардан ва ё кулоњаки якљояи онњо мебошанд. Ба лавозимоти љангї патронњои силоњњои оташфишон ва газї низ дохил мешаванд;
- патрон - василае, ки барои тирпарронї аз силоњ таъин шудааст ва бо ёрии гилза гулўла, кулоњаки њаводињанда ва воситаи тањриќдињандаро муттањид  менамояд;
- патрони љароњатрасон - василаест барои тирпарронї аз силоњи оташфишони суфтамил ё силоњи оташфишони бемили зарбааш мањдуд, ки бо ёрии гилза воситањои тањриќдињанда, кулоњаки њаводињанда ва таљњизоти њаводињандаи љароњатрасонро муттањид менамояд ва барои ќатли инсон пешбинї нашудааст;
- патрони газї - василаест барои тирпарронї аз силоњи газї ё силоњи оташфишони зарбааш мањдуд, ки бо ёрии гилза воситањои тањрикдињандаи дорои моддањои ашковар ва ѓашоварро муттањид менамояд ва барои ќатли инсон пешбинї нашудааст;
- патрони нурафкану садодињанда – василаест барои тирпарронї аз силоњи оташфишон, силоњи оташфишони зарбааш мањдуд, силоњи газї ё ишоракунанда, ки бо ёрии гилза воситањои тањриќдињанда ва таљњизоти нурафкану садонокро муттањид менамояд ва барои зарба задан ба њадафи зинда ё нишони дигар пешбинї нашудааст;
- патрони ишоракунанда (сигналї) - василаест барои тирпарронї аз силоњи оташфишон ё силоњи ишоракунанда, ки бо ёрии гилза воситањои тањрикдињанда, кулоњаки њаводињанда ва таљњизоти њаводињандаро барои додани ишорањои (сигналњои) чароѓї, дудї ва овозї муттањид менамояд ва барои зарба задан ба њадафи зинда ё ягон њадафи дигар пешбинї нашудааст;
- зарбазанак - љузъи силоњ, ки воситаи тањрикдињандаи патронро ба кор медарорад;
- сараки зарбазанак - љузъи зарбазанак, ки ба воситаи тањрикдињандаи патрон зарба мезанад;
- воњиди энергетикии Љоул (минбаъд - Љоул) – воњиди ченаки кор ва энергия дар соњаи физика, ки барои муайян намудани ќувваи зарбазании силоњ истифода мешавад.
2. Мањсулоте, ки ба сифати мањсулоти хољагию маишї ва истењсолї сертификатсия шудаанд, гулўлањои варзишии таркибан силоњмонанд (минбаъд - мањсулоти таркибан силоњмонанд) ба силоњ мансуб нестанд.
Моддаи 2. Ќонунгузории Љумњурии Тољикистон дар бораи силоњ
Ќонунгузории Љумњурии Тољикистон дар бораи силоњ ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалие, ки Тољикистон онњоро эътироф намудааст, иборат мебошад.
Моддаи 3. Намудњои силоњ
Силоњ аз рўи таъиноти худ барои истифодабарї аз тарафи          субъектњои дахлдор, инчунин аз рўи хусусият ва тавсифоти асосї ба намудњои зерин људо мешавад:
- силоњи љангї;  
- силоњи хизматї;
- силоњи ѓайринизомї.
Моддаи 4. Силоњи љангї
1. Ба силоњи љангї силоње мансуб аст, ки барои иљрои вазифањои љангї ва оперативии хизматї таъин гардида, дар асоси ќарори Њукумати Љумњурии Тољикистон бо он Вазорати мудофиаи Љумњурии Тољикистон, Вазорати корњои дохилии Љумњурии Тољикистон, Кумитаи давлатии амнияти миллии Љумњурии Тољикистон, Кумитаи њолатњои фавќулодда ва мудофиаи граждании назди Њукумати Љумњурии Тољикистон, Гвардияи миллии Љумњурии Тољикистон, Агентии назорати давлатии молиявї ва мубориза бо коррупсияи Љумњурии Тољикистон, Агентии назорати маводи нашъаовари назди Президенти Љумњурии Тољикистон, Хадамоти гумруки назди Њукумати Љумњурии Тољикистон, Сарраёсати иљрои љазои љиноятии Вазорати адлияи Љумњурии Тољикистон, Агентии таъмини амволи махсуси назди Њукумати Љумњурии Тољикистон, воњидњои дигари њарбї (минбаъд –ташкилотњои давлатии њарбикунонидашуда) ва бонкњо мусаллањ гардонида шудаанд. 
2. Ба шахсони воќеї соњиби силоњи љангї будан, ба истиснои силоњи мукофотї, манъ аст. 
3. Тартиби гардиши силоњи љангї ва лавозимоти љангии онро Њукумати Љумњурии Тољикистон муќаррар менамояд.
Моддаи 5. Силоњи хизматї
1. Ба силоњи хизматї силоњи оташфишони суфтамил, силоњи рахпечи кўтоњмили дорои энергияи милаш на бештар аз сесад Љоул ва силоњи оташфишони суфтамили дарозмил ва бемили худмуњофизатї мансубанд, ки барои истифода аз љониби шахсони мансабдор ва кормандони маќомоти давлатї бо маќсади худмуњофизаткунї ё иљрои ўњдадорињои ќонунан ба зиммаашон гузошташудаи вобаста ба њифзи њаёт ва саломатии шањрвандон, њифзи муњити зист, захирањои табиї, моликият, борњои ќиматбањо, хатарнок ва муросилоти махсус таъин гардида, гирифта гаштан ва нигоњ доштани онњо бо ќонунгузории Љумњурии Тољикистон иљозат дода шудааст.
2. Ба шахсони воќеї соњиби силоњи хизматї будан, ба истиснои силоњи мукофотї, манъ аст.
3. Силоњи мукофотї тибќи тартиби муќаррарнамудаи Њукумати Љумњурии Тољикистон гирифта мешавад.
4. Тартиби гардиши силоњи хизматї ва лавозимоти љангии онро Њукумати Љумњурии Тољикистон муќаррар менамояд.
Моддаи 6. Силоњи ѓайринизомї
1. Ба силоњи ѓайринизомї силоње мансуб аст, ки барои истифодаи шањрвандон бо маќсади худмуњофизаткунї, машѓулияти варзишї ва шикор таъин шудааст.
2. Силоњи ѓайринизомї ба намудњои зерин људо мешавад:
1) Силоњи худмуњофизатї:
- силоњи оташфишони суфтамили дарозмил, аз љумла силоњи дорои патрони љароњатрасон;
- силоњи оташфишони бемили зарбааш мањдуд - таппонча, револвер бо патронњои љароњатрасон, газї ва нурафкану садодињанда ;
- силоњи газї - таппонча ва револверњои газї бо патронњояшон, пошдињандаи механикї, василаи дорои аэрозоли бо моддањои ашковар ё ѓашовар муљањњаз, ки Вазорати тандурустии Љумњурии Тољикистон барои истифодаи онњо иљозат додааст;
- василаи мадњушкунандаи электрикї, шарораи зарядгардон.
2) Силоњи варзишї:
- силоњи оташфишони милаш рахпеч;
- силоњи оташфишони суфтамил;
- силоњи сарди теѓдор;
- силоњи њаводињанда;
- силоњи пневматикии воњиди энергияи милаш зиёда аз се Љоул.
3) Силоњи шикорї:
- силоњи оташфишони милаш рахпеч;
- силоњи оташфишони суфтамил, аз љумла силоњи шакли милаш номудаввар бо дарозии ќисмати рахпечаш на зиёда аз яксаду чил миллиметр;
- силоњи оташфишони муштарак (суфтамил ва рахпеч), аз љумла бо милњои рахпечи иловагии ивазшаванда;
- силоњи пневматикии воњиди энергияи милаш на зиёда аз бисту панљ Љоул;
- силоњи сарди теѓдор.
4) Силоњи ишоракунанда.
3. Аз силоњи ѓайринизомї набояд тирпарронии бефосила ба амал бароварда шавад ва ѓунљоиши тирдони он набояд аз дањ патрон зиёд бошад. Тирњои патронњои силоњи ѓайринизомї набояд дилаи аз маводи сахт сохташуда дошта бошанд.
4. Тартиби гардиши силоњи ѓайринизомї ва лавозимоти љангии онро Њукумати Љумњурии Тољикистон муќаррар менамояд.
Моддаи 7. Кадастри давлатии силоњи хизматї, ѓайринизомї ва лавозимоти љангии он
1. Кадастри давлатии силоњи хизматї, ѓайринизомї ва лавозимоти љангии он (минбаъд-Кадастр) маљмўаи расмї мебошад, ки аз тарафи Агентии стандартизатсия, метрология, сертификатсия ва нозироти савдои назди Њукумати Љумњурии Тољикистон пешбурд ва нашр карда шуда, маълумоти  мураттабгардида дар бораи силоњи хизматї, ѓайринизомї ва лавозимоти љангии гардишашон дар њудуди Љумњурии Тољикистон иљозатдодашударо дар бар мегирад.
2. Ба Кадастр маълумот дар бораи силоњи сард ва силоњи њаводињанда, њамчунин силоњи ѓайринизомии камшумори дар њудуди Љумњурии Тољикистон сохташаванда, ба њудуди Љумњурии Тољикистон воридшаванда ва аз њудуди Љумњурии Тољикистон содиршаванда дохил карда намешаванд.
3. Тартиби пешбурд ва нашри Кадастрро Њукумати Љумњурии Тољикистон муќаррар менамояд. 
Моддаи 8. Сертификатсияи силоњи хизматї, ѓайринизомї ва лавозимоти љангии он
1.Тамоми намудњои силоњи хизматї, ѓайринизомї ва лавозимоти љангии онњо, ки дар њудуди Љумњурии Тољикистон сохта мешаванд, аз дигар давлатњо ба њудуди Љумњурии Тољикистон ворид карда мешаванд ё аз њудуди Љумњурии Тољикистон содир карда мешаванд, бояд њатман сертификатсия карда шаванд.
2. Сертификатсияи силоњи хизматї, ѓайринизомї ва лавозимоти љангии он бо тартиби муќарраркардаи ќонунгузории Љумњурии Тољикистон аз рўи аризањои силоњсозон, инчунин шањрвандон ва шахсони њуќуќї, ки ба њудуди Љумњурии Тољикистон силоњ ворид мекунанд, гузаронида мешавад, агар дар бораи эътирофи тарафайни натиљањои сертификатсияи силоњ бо давлате, ки силоњ дар он љо сохта шудааст, созишнома набошад.
3. Агентии стандартизатсия, метрология, сертификатсия ва нозироти савдои назди Њукумати Љумњурии Тољикистон дар асоси натиљањои сертификатсияи силоњ дар бораи мансуб донистани он ба силоњи хизматї ё ѓайринизомї ќарор ќабул менамояд.
4. Тамоми намудњои силоњи хизматї, ѓайринизомї ва лавозимоти љангии онњо, ки дар њудуди Љумњурии Тољикистон сохта мешаванд, ба њудуди Љумњурии Тољикистон ворид карда мешаванд ва аз њудуди Љумњурии Тољикистон содир карда мешаванд, њамчунин мањсулоти таркибан силоњмонанд тибќи ќонунгузории Љумњурии Тољикистон бояд тасдиќи њатмии мутобиќат ба талаботи ќонунгузории Љумњурии Тољикистон дар соњаи бамеъёрдарории техникї ва стандартониро дошта бошанд.
5. Сертификати мутобиќат њамчун асос барои гардиши силоњи хизматї ва ѓайринизомї, лавозимоти љангии он дар њудуди Љумњурии Тољикистон хизмат мекунад. Тасдиќи мутобиќати силоњи хизматї ва ѓайринизомї, лавозимоти љангии он ба талаботи ќонунгузории Љумњурии Тољикистон дар соњаи бамеъёрдарории техникї ва стандартонї аз рўи тартиби муайяннамудаи Њукумати Љумњурии Тољикистон амалї карда мешавад.
Моддаи 9. Мањдудиятњое, ки барои гардиши силоњи хизматї, ѓайринизомї ва лавозимоти љангии он муќаррар карда мешаванд
Дар ќаламрави Љумњурии Тољикистон манъ аст:
1) Гардиши силоњи зерин ба сифати силоњи хизматї, ѓайринизомї ва лавозимоти љангии он:
- силоњи оташфишони шикорї ва оташфишони суфтамил, дароз- мили худмуњофизатии ѓунљоиши тирдонаш бештар аз дањ патрон, дарозии милаш камтар аз панљсад миллиметр ва дарозии умумии худи он камтар аз њаштсад миллиметр буда, сохти он имконият медињад, ки дарозиаш аз њаштсад миллиметр кам карда шавад ва дар баробари ин имконияти тирпарронї аз байн намеравад, ба истиснои силоњи варзишї;
- силоњи оташфишоне, ки шаклаш ба ашёи дигар монанд аст;
- шашпарњо, кастетњо ва дигар ашёи зарбазани поракунанда, силоњи сард ва њаводињанда (сурикенњо, бумерангњо, арбалетњо, камонњо ва тирњои онњо), ба истиснои гулўлањои варзишї;
- патронњои дорои тирњои зирењшикан, оташзананда ё тарконанда, инчунин патронњои сочмадор барои таппончањо ва револверњо;
- силоњ ва дигар ашёе, ки зарбаи онњо ба истифодаи шуоъњои радиоактивї ва омилњои биологї асос ёфтааст;
- силоњи газї, ки дорои моддањои асабхаробкунанда, фалаљкунанда, зањролудкунанда ва дигар моддањои сахттаъсир буда, инчунин ќодир аст аз њисоби таъсири моддањои ашковар ё ѓашовар ба саломатии одами дар масофаи бештар аз як метр дуристода зарари миёна расонад;
- таппонча ва револверњои газї ё ишоракунанда, ки сохташон имкони аз патронњои тирдор ва сочмадор тирпарронї карданро медињад; 
- силоњи сарди теѓдор ва кордњо, ки теѓ ва дами онњо дар сурати зер кардани тугма ё фишанг пеш мебароянд ва сабт шуда, ба кор дароварда мешаванд ва ё аз њисоби ќувваи вазн ё њаракати босуръат ба таври автоматї сабт шуда, омодаи истифода мегарданд ва дар ин њолат дарозии теѓашон бештар аз њаштоду панљ миллиметрро ташкил медињад.
2) Берун аз объекти варзишї нигоњ доштан ё истифода бурдани силоњи оташфишон ва пневматикии варзишии воњиди энергияи милаш бештар аз њафтуним Љоул, силоњи сарди теѓдор ва силоњи њаводињанда.
3) Фурўхтан ё ба силоњи ѓайринизомї насб кардани асбоби тирпарронии беовоз ва нишонгираки шабона, ба истиснои нишонгиракњои шикорї, ки тартиби истифодаи онњоро Њукумати Љумњурии Тољикистон муќаррар менамояд.
4) Фиристодани силоњ ва лавозимоти љангї. 
5) Дар ваќти гузаронидани маљлисњо, гирдињамоињо, роњпаймоињо, намоишњо, пикетгузорињо ва дигар чорабинињои оммавї силоњ гирифта гаштани шањрвандон.
6) Бо маќсади худмуњофизаткунї аз тарафи шањрвандон гирифта гаштани силоњи оташфишони суфтамили дарозмил ва силоњи сард, ба истиснои њолатњои њамлу наќл ва интиќол додани силоњњои зикргардида.
Моддаи 10. Иљозатномадињї ба фаъолияти истењсол, сохтан, хариду фурўш, коллексиякунї ё банамоишгузории силоњ ва лавозимоти љангии он
1. Дар ќаламрави Љумњурии Тољикистон истењсол, сохтан, хариду фурўш, коллексиякунї ё банамоишгузории силоњ ва лавозимоти љангии он бояд бо гирифтани иљозатнома бо тартиби муќаррарнамудаи ќонунгузории Љумњурии Тољикистон ба роњ монда шаванд, ба истиснои истењсол ва сохтани он аз љониби ташкилотњои давлатии њарбикунонидашуда.
2. Аз силоњи оташфишони милаш рахпеч, ки бо маќсади коллексиякунї ва банамоишгузорї љамъоварї карда мешавад, барои ташаккули махзани давлатии тиру гилзањо бо тартиби муайяннамудаи Њукумати Љумњурии Тољикистон тирпарронии санљишї гузаронида мешавад.
3. Хариду фурўши силоњи ѓайринизомї, хизматї ва лавозимоти љангии он, боздоштан ва бекор кардани амали иљозатнома мутобиќи Ќонуни мазкур ва дигар санадњои меъёрии њуќуќии Љумњурии Тољикистон амалї карда мешаванд.

БОБИ 2.
СУБЪЕКТЊОЕ, КИ БАРОИ СОЊИБ ШУДАН БА СИЛОЊ
ЊУЌУЌ ДОРАНД ВА ТАРТИБИ ГИРИФТАНИ ОН

Моддаи 11. Субъектњое, ки барои соњиб шудан ба силоњ њуќуќ доранд
Њуќуќи соњиб шудан ба силоњро дар ќаламрави Љумњурии Тољикистон инњо доранд:
- ташкилотњои давлатии њарбикунонидашуда;
-Ташкилоти љамъиятии мададгори мудофиаи Љумњурии Тољикистон;
- иттињодияњои љамъиятии варзишї ва шикорчигї;
- муассисањои тањсилоти умумї;
- шахсони воќеї ва њуќуќие, ки бо коллексиякунї ё  банамоишгузории силоњ машѓуланд;
- шањрвандони Љумњурии Тољикистон;
- шањрвандони хориљї;
- бонкњои Љумњурии Тољикистон;
- Хазинаи сарватњои давлатии назди Вазорати молияи Љумњурии Тољикистон;
- нозирони давлатии њифзи муњити зист;
- Нозироти давлатии њифзи љангал;
- Муассисаи давлатии обуњавошиносї;
- Хадамоти алоќаи фелдегерї.
Моддаи 12. Њуќуќи ташкилоти давлатии њарбикунонидашуда барои соњиб шудан ба силоњ ва тирпарронии санљишї аз он
1. Ташкилоти давлатии њарбикунонидашуда њуќуќ дорад ба силоњи љангие, ки бо ќарори Њукумати Љумњурии Тољикистон барои мусаллањ кардани њамин ташкилот таъин гардидааст, инчунин силоњи дигаре, ки ба Кадастр дохил карда шудааст, соњиб шавад.
2. Аз силоњи оташфишони милаш рахпечи дар ихтиёри ташкилоти давлатии њарбикунонидашуда буда барои ташаккули махзани давлатии тиру гилза бо тартиби муайяннамудаи Њукумати Љумњурии Тољикистон тирпарронии санљишї гузаронида мешавад.
Моддаи 13. Тирпарронии санљишї аз силоњи оташфишони ѓайринизомии милаш рахпеч
1. Барои ташаккули махзани давлатии тиру гилза њангоми дароз намудани мўњлати рухсатномаи нигоњ доштан ва гирифта гаштани силоњ аз тарафи маќомоти корњои дохилї баъд аз таъмири ќисмњои асосии он, иваз ё коркарди механикии сараки зарбазанак, њамчунин њангоми ба соњибияти шахси дигар додани силоњ аз силоњи оташфишони ѓайринизомии милаш рахпеч тирпарронии санљишї гузаронида мешавад.
2. Тартиби гузаронидани тирпарронии санљишї аз силоњи оташфишони ѓайринизомии милаш рахпеч ва талаботи бањисобгирии тирњо ва гилзањое, ки ба махзани давлатии тиру гилза супорида мешаванд, аз тарафи Њукумати Љумњурии Тољикистон муќаррар мегарданд.
Моддаи 14. Њуќуќи соњиб шудан ба силоњ аз тарафи корхонањо, муассисањо ва дигар ташкилотњое, ки ќонунгузории Љумњурии Тољикистон онњоро муайян кардааст
1. Корхонањо, муассисањо, дигар ташкилотњо ва маќомоти давлатие, ки ќонунгузории Љумњурии Тољикистон муайян кардааст, баъди аз маќомоти корњои дохилї гирифтани рухсатнома њуќуќ доранд ба силоњи хизматї ва ѓайринизомї соњиб шаванд. Шакли рухсатномаро Вазорати корњои дохилии Љумњурии Тољикистон муќаррар мекунад.
2. Силоњи соњибишуда бояд ба ќайд  гирифта шуда, ба Кадастр дохил карда шавад. Њангоми ба ќайд гирифтан ба корхона, муассиса ва дигар ташкилот барои нигоњ доштан ва истифода бурдани ин силоњ дар асоси њуљљатњое, ки ќонунї будани соњибият ба силоњро тасдиќ мекунанд, ба муддати панљ сол рухсатнома дода мешавад. 
3. Силоњи соњибишуда бояд дар мўњлати дањ рўз баъд аз соњиб шудан ба он дар маќомоти корњои дохилї ба ќайд гирифта шавад, њамчунин  њангоми дар њудуди давлати дигар ба силоњ соњиб шудан, баъд аз ворид шудан ба Љумњурии Тољикистон он дар њамон мўњлат ба ќайд гирифта мешавад. Њангоми баќайдгирї ба корхона, муассиса ё дигар ташкилот барои нигоњ доштан ва истифода бурдани ин силоњ ба мўњлати се сол дар асоси санадњои тасдиќкунандаи ќонунї будани соњибият ба он рухсатнома дода мешавад. Мўњлати амали рухсатнома тибќи тартибе, ки барои гирифтан ва соњиб шудан ба силоњ пешбинї шудааст, дароз карда мешавад. 
4. Ба кормандони корхонањо, муассисањо ё дигар ташкилотњое, ки ќонунгузории Љумњурии Тољикистон муайян менамояд, аз рўи ќарори роњбари њамин корхона, муассиса ё ташкилот баъди аз тайёрии дахлдор гузаштани корманд ва дар сурати набудани мамониат ба гирифтани рухсатномаи соњиб шудан ба силоњи ѓайринизомї, силоњ дода мешавад. Кормандони мазкур ўњдадоранд дар асоси тартиби муќарраршуда аз муоинаи тиббї ва тайёрии коршоямї дар шароити истифодаи силоњи оташфишон гузаранд.
5. Тартиби гузаронидани муоинаи тиббї ва барномаи тайёриро мутобиќан Вазорати тандурустии Љумњурии Тољикистон ва Вазорати корњои дохилии Љумњурии Тољикистон муайян мекунанд.
Моддаи 15. Њуќуќи соњиб шудан ба силоњ аз тарафи бонкњо 
1. Бонкњои давлатї ва тиљоратии Љумњурии Тољикистон бо маќсади иљрои ўњдадорињои ба онњо вогузоршуда оид ба муњофизати љойњои нигоњдории маблаѓњои пулї ва сарватњо, њамчунин њангоми њамлу наќли онњо њуќуќ доранд дар асоси рухсатнома бо тартиби муќаррарнамудаи  Вазорати корњои  дохилии Љумњурии Тољикистон ба силоњ соњиб шаванд.
2. Номгўи бонкњои тиљоратии Љумњурии Тољикистонро, ки барои соњиб шудан ба силоњ њуќуќ доранд, Њукумати Љумњурии Тољикистон муайян менамояд. 
Моддаи 16. Њуќуќи соњиб шудан ба силоњ аз љониби Хазинаи сарватњои давлатии назди Вазорати молияи Љумњурии Тољикистон
Хазинаи сарватњои давлатии назди Вазорати молияи Љумњурии Тољикистон бо маќсади иљрои ўњдадорињои ба он вогузоршуда оид ба муњофизати љойњои нигоњдории сарватњои фонди давлатии металлњои ќиматбањо ва сангњои ќиматбањои Љумњурии Тољикистон, њамчунин њангоми њамлу наќли онњо њуќуќ дорад  дар асоси рухсатнома бо тартиби муќаррарнамудаи Вазорати корњои дохилии Љумњурии Тољикистон ба силоњ соњиб шавад. 
Моддаи 17. Њуќуќи Ташкилоти љамъиятии мададгори мудофиаи Љумњурии Тољикистон барои соњиб шудан ба силоњ
1. Ташкилоти љамъиятии мададгори мудофиаи Љумњурии Тољикистон њуќуќ дорад бо маќсади тайёр намудани мутахассисон барои Ќуввањои Мусаллањ, дигар воњидњои њарбї ва маќомоти њифзи њуќуќи Љумњурии Тољикистон, инкишофи намудњои техникї ва њарбиву амалии варзиш, инчунин омодасозии ањолї барои муњофизати Ватан бо тартиби муќаррарнамудаи Њукумати Љумњурии Тољикистон ба силоњи варзишию шикорї ва лавозимоти љангии он соњиб шавад. 
2. Афсарон ва хизматчиёни њарбии Ташкилоти љамъиятии мададгори мудофиаи Љумњурии Тољикистон барои иљрои вазифањои худ аз љониби Вазорати мудофиаи Љумњурии Тољикистон бо силоњ ва лавозимоти љангї таъмин карда мешаванд.
Моддаи 18. Њуќуќи шањрвандони Љумњурии Тољикистон барои соњиб шудан ба силоњи ѓайринизомї
1. Шањрвандони Љумњурии Тољикистон, ки ба синни бистуяксолагї расидаанд, баъди гирифтани рухсатнома барои соњиб шудан ба  намуди мушаххаси силоњ дар маќомоти корњои дохилии мањалли истиќомат њуќуќи соњиб шудан ба силоњи худмуњофизатї, силоњи варзишї, силоњи шикорї ва силоњи ишоракунандаро доранд.
2. Шањрвандони Љумњурии Тољикистон њуќуќ доранд ба силоњи газии худмуњофизатї, ѓайр аз пошдињандањои механикї ва василањои дорои аэрозоли бо моддањои ашковар ва ѓашовар муљањњаз дар асоси рухсатнома соњиб шаванд. Рухсатномаро маќомоти корњои дохилии љои истиќомати шањрванд медињад.
3. Шањрвандони Љумњурии Тољикистон њуќуќ доранд пошдињандањои механикї, василањои дорои аэрозоли бо моддањои ашковар ва ѓашовар муљањњаз, василањои мадњушкунандаи электрикї, шарораи зарядгардон, силоњњои пневматикии воњиди энергияи милашон на зиёда аз њафтуним Љоул ва калибрашон то чоруним миллиметрро, ба истиснои таппончањои пневматикї, бидуни гирифтани рухсатнома  соњиб шаванд.
4. Шањрвандони Љумњурии Тољикистон њуќуќ доранд таппончаи пневматикї ва силоњи оташфишони суфтамили дарозмили худмуњофизатиро бо маќсади худмуњофизаткунї дар асоси рухсатномаи маќомоти корњои дохилї соњиб шаванд.
5. Шањрвандони Љумњурии Тољикистон њуќуќ доранд ба силоњи оташфишони суфтамили шикорї барои шикори њаваскорона ва касбї тибќи рухсатнома соњиб шаванд.
6. Шањрвандони Љумњурии Тољикистон, ки ба фаъолияти касбии бо шикор алоќаманд машѓуланд ё шикорчиёни њаваскоре, ки  на кам аз панљ сол силоњи хусусии шикории оташфишони суфтамил доранд ва ќоидањои шикор, соњиб шудан, ба њисоб гирифтан, нигоњ доштан, гирифта гаштан, интиќол ва истифода бурдани силоњро вайрон накардаанд, њуќуќи соњиб шудан ба силоњи шикории оташфишони муштарак ва силоњи шикории оташфишони милаш рахпечро доранд. Тартиби соњиб шудан, ба њисоб гирифтан, нигоњ доштан, гирифта гаштан, интиќол додан ва истифода бурдани силоњи шикории оташфишони муштарак ва силоњи шикории оташфишони милаш рахпеч аз тарафи Вазорати корњои дохилии Љумњурии Тољикистон муайян карда мешавад.
7. Шумораи умумии силоњи шикории оташфишони милаш рахпеч ва силоњи оташфишони суфтамили соњибинамудаи шањрванди Љумњурии Тољикистон набояд аз ду донагї зиёд бошад, ба истиснои њолатњое, ки силоњњои номбаршуда объекти коллексиякунї бошанд ё њамчун мукофот гирифта шуда бошанд.
8. Барои соњиб шудан ба силоњњои дар ќисми 7 моддаи мазкур номбаршуда, ба истиснои њолатњое, ки силоњњои мазкур объекти коллексиякунї бошанд ё њамчун мукофот гирифта шуда бошанд, рухсатнома дода мешавад. 
9. Шахсоне, ки бори аввал силоњи оташфишони суфтамили дарозмили худмуњофизатї, силоњи оташфишони бемили зарбааш мањдуди худмуњофизатї, таппончањо ва револверњои газї, силоњи ишоракунандаро соњиб мешаванд, ба истиснои шахсоне, ки рухсатнома барои нигоњ доштан ва бо худ гирифта гаштани силоњро доранд, ўњдадоранд дар мањалли зисташон аз санљиши донистани ќоидањои муносибати эњтиёткорона бо силоњ, тибќи тартиби муайяннамудаи Вазорати корњои дохилии Љумњурии Тољикистон, гузаранд.
10. Шахсоне, ки бори аввал силоњи оташфишони суфтамили варзишї ё шикориро соњиб мешаванд, њангоми гирифтани њуљљати тасдиќкунандаи њуќуќ ба шикор ўњдадоранд дар мањалли зисташон дар ташкилотњое, ки ба онњо ин њуќуќро Њукумати Љумњурии Тољикистон додааст, тибќи барномаи бо Вазорати корњои дохилии Љумњурии Тољикистон мувофиќашуда аз санљиши донистани ќоидањои муносибати эњтиёткорона бо силоњ гузаранд.
11. Ба силоњи сарди шикории теѓдор шањрвандоне соњиб шуда метавонанд, ки барои нигоњ доштан ва гирифта гаштани силоњи оташфишони шикорї рухсатномаи маќомоти корњои дохилиро доранд.
12. Силоњи оташфишони суфтамили дарозмили худмуњофизатї, силоњи оташфишони шикории соњибишуда бояд дар мўњлати дањ рўз баъди соњиб шудан ба онњо дар маќомоти корњои дохилї ба ќайд гирифта шаванд.
13. Маќомоти корњои дохилї њангоми баќайдгирии силоњи оташфишони суфтамили дарозмили худмуњофизатї ва намудњои дигари силоњи шикории соњибишуда ба шањрванд барои нигоњ доштан ва гирифта гаштани онњо дар асоси њуљљатњое, ки ќонунї будани соњибшавї ба онњоро тасдиќ мекунанд, ба муддати се сол рухсатнома медињанд.
Моддаи 19. Ситонидани пардохтњо барои додани рухсатнома ва дароз намудани мўњлати амали он
1. Барои додани рухсатнома оид ба соњиб шудан, нигоњ доштан ва гирифта гаштани силоњ, ба Љумњурии Тољикистон ворид намудан ва аз Љумњурии Тољикистон содир намудани силоњ ва лавозимоти љангии он, дароз намудани мўњлати амали рухсатнома аз шахсони воќеї ва њуќуќї пардохти якваќта ситонида мешавад.
2. Њаљми пардохти муќарраргардида аз харољоти ташкилї ва харољоти дигари марбут ба додани њуљљатњо иборат буда, аз тарафи Њукумати Љумњурии Тољикистон муайян карда мешавад.
Моддаи 20. Шахсоне, ки барои соњиб шудан ба силоњ њуќуќ надоранд
1. Шахсони зерин барои соњиб шудан ба силоњ њуќуќ надоранд:
- шахсоне, ки ба синни бистуяксолагї нарасидаанд;
- шахсоне, ки бинобар майзадагї ва нашъамандї дар ќайди маќомоти тандурустї ќарор доранд;             
- шахсоне, ки беморї ё нуќсонњои љисмонї доранд ва ин њолатњо ба муомилаи дуруст бо силоњ монеъ мешаванд;
- шахсоне, ки барои содир намудани љиноятњои ќасдона доѓи судї доранд;
- шахсоне, ки љазои љиноятиро адо мекунанд;
- шахсоне, ки дар давоми як соли баъди таъини љазои маъмурї  такроран њуќуќвайронкунии маъмурї содир намудаанд, ки ба тартиботи љамъиятї ё ба тартиботи муќаррарнамудаи идоракунї  тањдид мекунад;
- шахсоне, ки ба маќомоти корњои дохилї њуљљати тасдиќкунанда дар бораи гузаштан аз санљиши донистани ќоидањои муносибати эњтиёткорона бо силоњро пешнињод накардаанд;
- шахсоне, ки бо њукми суд аз њуќуќи ишѓоли мансабњои муайян ё машѓул шудан бо фаъолияти касбї ё соњибкорї дар соњаи гардиши силоњ мањрум шудаанд;
- шахсоне, ки љои доимии истиќомат ё шароити нигањдории силоњро надоранд.
2. Номгўи беморињо ва нуќсонњои љисмониро, ки дар сурати мављуд будани онњо рухсатнома барои соњиб шудан ба силоњ ба шањрванд дода намешавад ва тартиби гузаштани шањрвандон аз муоинаи тиббиро Њукумати Љумњурии Тољикистон муайян менамояд.

БОБИ 3.
ТАРТИБИ ГАРДИШИ СИЛОЊ
ВА ЛАВОЗИМОТИ ЉАНГИИ ОН

Моддаи 21. Сохтани силоњ
Сохтани силоњ васл намудани ќисмњои он, аз нав сохтан ё таъмир кардани силоњ бо маќсади ба он баргардонидани хусусиятњои зарбазанї, инчунин тайёр кардани лавозимоти љангиро дар бар мегирад, ки он бо тартиби муайяннамудаи Њукумати Љумњурии Тољикистон амалї карда мешавад.
Моддаи 22. Ба њудуди Љумњурии Тољикистон ворид намудан ва аз њудуди Љумњурии Тољикистон содир намудани силоњ ва лавозимоти љангии он
1. Ворид намудани силоњ ва лавозимоти љангї ба њудуди Љумњурии Тољикистон ва содир намудани онњо аз њудуди Љумњурии Тољикистон бо тартиби муайяннамудаи Њукумати Љумњурии Тољикистон амалї карда мешаванд.
2. Ворид намудани силоњи хизматї, ѓайринизомї ва лавозимоти љангии он ба њудуди Љумњурии Тољикистон ва содироти он аз њудуди Љумњурии Тољикистон, тибќи рухсатномаи маќомоти корњои дохилї, бо назардошти талаботи Ќонуни мазкур амалї карда мешаванд.
3. Силоњ ва лавозимоти љангии воридшаванда ва содиршаванда бояд тамѓа ё нишони мутобиќати  стандартро дошта бошанд.
Моддаи 23. Соњиб шудан, ворид ва содир намудани силоњи ѓайринизомї аз тарафи шањрвандони хориљї
1. Шањрвандони хориљї метавонанд тибќи рухсатномањои маќо-моти корњои дохилї дар асоси дархости намояндагињои давлатњое, ки шањрвандони онњо мебошанд, ба силоњи ѓайринизомї соњиб шаванд, ба шарте ки онњо ин силоњро аз њудуди Љумњурии Тољикистон на дертар аз дањ рўзи соњиб шудан ба он содир намоянд.    
2. Силоњи шикорї ва варзиширо шањрвандони хориљї метавонанд ба њудуди Љумњурии Тољикистон ворид кунанд, агар ќарордод барои шикор ё таклиф барои иштирок дар чорабинињои варзишї ва рухсатномаи дахлдори Вазорати корњои дохилии Љумњурии Тољикистон мављуд бошад. Силоњ бояд аз њудуди Љумњурии Тољикистон дар мўњлати муќаррарнамудаи ќарордод ё таклифи зикргардида содир карда шавад.
3. Ворид намудани тамоми намудњо, навъњо ва намунањои силоњ ба њудуди Љумњурии Тољикистон ва истифодаи онњо аз тарафи шањрвандони хориљї бо маќсади таъмини амнияти шахсї, њимояи њаёт ва саломатии дигар шахсон, муњофизати моликияти онњо, њамлу наќли борњо ва бо дигар маќсадњое, ки дар ќисми 2 њамин модда зикр нагардидаанд, манъ аст, агар бо санадњои њуќуќии байналмилалие, ки Тољикистон онњоро эътироф кардааст, тартиби дигар пешбинї нашуда бошад.
4. Аз тарафи шањрвандони хориљї вайрон кардани мўњлати содир намудани силоњ аз њудуди Љумњурии Тољикистон, инчунин тартиби ворид намудани он ба њудуди Љумњурии Тољикистон ва истифодаи он боиси гирифтан ва мусодираи силоњ мегардад.
Моддаи 24. Хариду фурўши силоњи хизматї, ѓайринизомї ва лавозимоти љангии он
1. Хариду фурўши силоњи хизматї ва ѓайринизомї ва лавозимоти љангии онро дар њудуди Љумњурии Тољикистон шахсони њуќуќие, ки иљозатнома барои хариду фурўши силоњи хизматї, ѓайринизомї ва лавозимоти љангии онро доранд, амалї мекунанд. 
2. Шахсони њуќуќие, ки њуќуќи хариду фурўши силоњи хизматї, ѓайринизомї ва лавозимоти љангии онро доранд, ўњдадоранд:
- њуљљатњои дахлдори таъсис ва баќайдгирї, иљозатнома барои истењсолу сохтани силоњи хизматї, ѓайринизомї ва лавозимоти љангии он ё  хариду фурўши онро дошта бошанд;
- сертификати мутобиќати силоњи фурўхташавандаи хизматї, ѓайринизомї ва лавозимоти љангии он, инчунин рухсатномаи маќомоти корњои дохилиро барои нигоњ доштани чунин силоњ дошта бошанд;
- аз харидор пешнињоди рухсатнома барои харидории чунин намуди силоњро талаб намоянд, ба истиснои силоње, ки барои харидориаш рухсатнома лозим нест;
- бањисобгирии силоњи харидашуда ва фурўхташуда, њамчунин нигоњдории њуљљатњои бањисобгириро ба мўњлати дањ сол таъмин намоянд;
- ба маќомоти корњои дохилї дар мўњлати дањ рўз дар бораи силоњи фурўхташудаи хизматї ва ѓайринизомї ва лавозимоти љангии он, дар бораи харидорони он тибќи намунае, ки Вазорати корњои дохилии Љумњурии Тољикистон муќаррар кардааст, маълумот пешнињод намоянд;
- дар рухсатномаи харидор силоњи ба ў фурўхташударо ќайд намоянд;
- риояи ќоидањои нигоњдории силоњро таъмин намоянд.
3. Ба шахсони воќеї ва њуќуќие, ки рухсатномаро оид ба соњиб шудан ба силоњи хизматї ва ѓайринизомї бе тамѓаи мутобиќати стандарт, инчунин рухсатномаро барои нигоњ доштан ва гирифта гаштани чунин силоњ пешнињод накардаанд, фурўши силоњ ва лавозимоти љангии он манъ аст.
4. Ба шахсони њуќуќие, ки барои хариду фурўши силоњи хизматї, ѓайринизомї ва лавозимоти љангии он иљозатнома доранд, иљозат дода намешавад, ки дар толори фурўши силоњ навъњои дигари молњоро, ба истиснои таљњизоти варзишї, шикорї, моњигирї ва ќисмњои эњтиётии силоњ, љойгир кунанд.
5. Маќомоти корњои дохилї вазифадоранд њар семоња мављудияти силоњро дар ташкилотњои дорои иљозатнома барои хариду фурўши силоњ санљанд.
Моддаи 25. Фурўш ё додани силоњ аз тарафи ташкилотњои давлатии њарбикунонидашуда
Ташкилотњои давлатии њарбикунонидашуда њуќуќ доранд силоњи дар ихтиёрашон бударо бо тартиби муайяннамудаи Њукумати Љумњурии Тољикистон фурўшанд ё ройгон дињанд.
Моддаи 26. Мукофотонидан, фурўхтан, тўњфа кардан ва ба мерос гузоштани силоњ аз тарафи шањрвандон
1. Силоњи мукофотї силоње мебошад, ки дар асоси фармони Президенти Љумњурии Тољикистон, ќарори Њукумати Љумњурии Тољикистон ё њуљљатњои мукофотии роњбарони давлатњо ё њукуматњои давлатњои хориљї, инчунин дар асоси фармонњои роњбарони Вазорати мудофиаи Љумњурии Тољикистон, Вазорати корњои дохилии Љумњурии Тољикистон ва Кумитаи давлатии амнияти миллии Љумњурии Тољикистон гирифта шудааст.
2. Шањрванд њуќуќ дорад силоњеро, ки моликияти шахсии ў мебошад, ба истиснои силоњи љангии мукофотї, бо ќаблан огоњ кардани маќомоти корњои дохилї, ки ба вай барои нигоњ доштан ва гирифта гаштани он рухсатнома додааст, фурўшад.
3. Тўњфа кардан ва ба мерос гузоштани силоњ бо тартиби  муайяннамудаи ќонунгузории Љумњурии Тољикистон амалї мешаванд, агар меросхўр ё шахсе, ки ба вай силоњ тўњфа карда мешавад, барои соњиб шудан ба њамин намуди силоњ рухсатнома дошта бошад. 
4. Дар сурати вафот кардани соњиби силоњи ѓайринизомї он дарњол аз тарафи маќомоти корњои дохилї то њал шудани масъалаи ба мерос гузоштани молу мулк ва гирифтани рухсатнома барои соњиб шудан ба ин намуди силоњ гирифта мешавад.
Моддаи 27. Нигоњ доштани силоњи хизматї, ѓайринизомї ва лавозимоти љангии он
1. Асос барои нигоњ доштани силоњи хизматї, ѓайринизомї ва лавозимоти љангии он рухсатномаи маќомоти корњои дохилї оид ба нигоњ доштан ва гирифта гаштани силоњ ба њисоб меравад.
2. Барои аз тарафи шањрвандони хориљї нигоњ доштани силоњи ѓайринизомии дар Љумњурии Тољикистон соњибишуда дар асоси рухсатномаи маќомоти корњои дохилї барои соњиб шудан ба он ба мўњлати дањ рўз иљозат дода мешавад.
3. Ба шахсони воќеї ва њуќуќї нигоњ доштан ва истифода бурдани силоњи ёфтшуда ё ба онњо додашуда манъ аст, ба истиснои њолатњое, ки Ќонуни мазкур муќаррар намудааст. Чунин силоњ бетаъхир бояд ба маќомоти корњои дохилї супорида шавад.
4. Силоњи хизматї, ѓайринизомї ва лавозимоти љангии он бояд дар шароите нигоњдорї шаванд, ки њифзи онњо, бехатарии нигоњдорї ва дастнорасии онњо ба шахсони бегона таъмин карда шаванд.
5. Талабот оид ба шароити нигоњдории намудњои гуногуни силоњи хизматї, ѓайринизомї ва лавозимоти љангии онро Вазорати корњои дохилии Љумњурии Тољикистон муќаррар менамояд.
Моддаи 28. Истифодаи силоњ
1. Шањрвандони Љумњурии Тољикистон метавонанд силоњи дар асоси ќонунї доштаашонро барои њимояи њаёт, саломатї ва моликияташон дар њолати  мудофиаи зарурї ё зарурати нињої  истифода баранд. Пеш аз истифодаи силоњ шахсе, ки аз тарафи ў хатар тањдид мекунад, бояд даќиќан огоњ карда шавад, ба истиснои мавридњое, ки таъхир дар истифодаи силоњ ба њаёти одамон хавфи бевоситаро ба миён меорад ё метавонад боиси дигар оќибатњои вазнин гардад. Њамзамон истифодаи силоњ дар њолати мудофиаи зарурї набояд ба шахсони сеюм зарар расонад. 
2. Истифодаи силоњи оташфишон нисбат ба занон, шахсони дорои нишонањои баръалои маъюбї, ноболиѓон, ба муќобили њавопаймоњо, киштињо ва дигар воситањои наќлиёт, ки мусофир доранд, шахсоне, ки ѓайриќонунї сарњади Љумњурии Тољикистонро гузашта истодаанд ё нияти гузаштани онро доранд, агар ин њаракатњо ќасдона набошанд ё дар натиљаи фалокат ва садама ва ё дар зери таъсири бевоситаи омилњои табиї содир шуда бошанд, њамчунин дар љойњои љамъшавии одамон манъ аст, ба истиснои њолатњои содир шудани њуљум, муќовимати мусаллањона, њуљуми гурўњї ё мусаллањона, ки ба њаёти одамон тањдид мекунанд.
3. Дар мавридњое, ки аз истифодаи силоњ зарар расонида мешавад, соњиби он ўњдадор аст бетаъхир, на дертар аз як шабонарўз аз лањзаи содиршавии њодиса, ба маќомоти корњои дохилї хабар дињад. Шахсоне, ки дар асоси ќонунї силоњ доранд, дар маљлисњо, гирдињамоињо, роњпаймоињо, намоишњо, пикетгузорињо ва дигар чорабинињои оммавї бо силоњ иштирок карданашон манъ аст, ба истиснои шахсоне, ки аз тарафи давлат ваколатдор шудаанд. 
4. Ќоидањои шикор бо истифодаи силоњи оташфишони шикорї, њамчунин ќоидањои истифодаи силоњро њангоми машѓулияти варзишї ва бо маќсадњои таълимї Њукумати Љумњурии Тољикистон муќаррар менамояд.
Моддаи 29. Бањисобгирї, гирифта гаштан, нигоњ доштан, интиќол додан ва нобуд сохтани силоње, ки барои коллексиякунї ва банамоишгузорї таъин шудааст
1. Силоњи коллексияшуда силоње мебошад, ки он мувофиќи хулосаи комиссияи экспертии маќомоти ваколатдори давлатї ањамияти илмї, таърихї, бадеї дошта, мувофиќи њамин Ќонун барои мањфуз доштани он аз љониби шањрвандон, корхонањо, муассисањо ва дигар ташкилотњо иљозат дода шудааст ва он барои ташкили коллексия ва намоиш додан таъин гардидааст.
2. Ќоидањои бањисобгирї, гирифта гаштан, нигоњ доштан, интиќол додан ва нобуд сохтани силоњеро, ки барои коллексиякунї ва банамоишгузорї таъин шудааст, Њукумати Љумњурии Тољикистон муайян менамояд.
3. Ба коллексиякунї ва банамоишгузории силоњ дар њудуди Љумњурии Тољикистон шахсони њуќуќї ва шањрвандоне машѓул шуда метавонанд, ки бо тартиби муќаррарнамудаи ќонунгузории Љумњурии Тољикистон иљозатнома дошта бошанд.
4. Ќоидањои коллексиякунї ва банамоишгузории силоњ, њамчунин мањсулоти таркибан силоњмонанд, тартиби истењсол, хариду фурўш, соњиб шудан ба онњо, банамоишгузорї, нигоњ доштан ва интиќоли онњоро Њукумати Љумњурии Тољикистон муайян менамояд.
Моддаи 30. Бекор кардан ва бозпас гирифтани рухсатнома барои соњиб шудан, нигоњ доштан ё нигањдорию гирифта гаштани силоњ ва ё иљозатнома барои истењсол, сохтан, хариду фурўш, коллексиякунї ё банамоишгузории силоњ ва лавозимоти љангии он 
1. Рухсатнома барои соњиб шудан, нигоњ доштан ё нигањдорию гирифта гаштани силоњро маќомоти рухсатномадода дар њолати аз тарафи шахс риоя ва ё иљро накардани талаботи Ќонуни мазкур ё санадњои меъёрии њуќуќии танзимкунандаи гардиши силоњ, бекор менамоянд. 
2. Пеш аз ќабули ќарор дар бораи бекор кардани рухсатнома, соњиби он ба таврї хаттї огоњ карда мешавад. Дар огоњинома меъёрњои њуќуќї ва ќоидањое, ки вайрон карда шудаанд ва ё иљро нашудаанд, зикр мегарданд, њамчунин мўњлати ислоњи онњо муайян карда мешавад.
3. Рухсатнома барои соњиб шудан, нигоњ доштан ё нигањдорию гирифта гаштани силоњ ва ё иљозатнома барои истењсол, сохтан, хариду фурўш, коллексиякунї ё банамоишгузории силоњ ва лавозимоти љангии он аз тарафи маќомоти рухсатномадода ё иљозатномадода дар мавридњои зерин бекор карда мешаванд:
- ихтиёрї даст кашидан аз рухсатнома ё иљозатнома ва ё барњам хўрдани шахси њуќуќї ё вафоти соњиби силоњ;
- ќабули ќарори суд дар бораи мањрум кардан аз њуќуќи махсуси дахлдор дар бораи бекор кардани рухсатнома ва ё иљозатнома; 
- ба миён омадани њолатњои дар Ќонуни мазкур пешбинишуда, ки имкони гирифтани рухсатнома ва ё иљозатномаро намедињанд;
- бекор кардани билети шикорчигї тибќи талаботи ќонунгузории Љумњурии Тољикистон.
4. Дар њолатњои аз тарафи шањрванд вайрон кардани ќоидањои соњиб шудан, нигоњдорї, гирифта гаштан, нобуд кардан, сохтан, хариду фурўш, ба каси дигар додан, интиќол додан, њамлу наќл ё истифодаи силоњ ва лавозимоти љангии он, њамчунин аз тарафи шањрванд фиристонидани силоњ, ки дар Ќонуни мазкур ва санадњои меъёрии њуќуќии Љумњурии Тољикистон муќаррар шудаанд, рухсатнома ва ё иљозатнома аз тарафи маќомоти корњои дохилї то ќабули ќарори нињої, тибќи тартиби муайяннамудаи Ќонуни мазкур ва ќонунгузории Љумњурии Тољикистон, муваќќатан гирифта  мешаванд.
5. Соњибони рухсатнома ё иљозатнома метавонанд аз болои ќарор дар бораи бекор кардани он ба суд шикоят намоянд.
6. Рухсатнома барои соњиб шудан, нигоњ доштан ё нигањдорию гирифта гаштани силоњ ва ё иљозатнома барои истењсол, сохтан, хариду фурўш, коллексиякунї ё банамоишгузории силоњ ва лавозимоти љангии он, ки ба шахси њуќуќї дода шудаанд, дар асоси аризаи маќомоте, ки рухсатнома ва ё иљозатномаи мазкурро додаанд, бо тартиби пешбининамудаи ќонунгузории Љумњурии Тољикистон аз тарафи суд бекор карда мешаванд. 
7. Дар мавриди бекор кардани рухсатнома барои соњиб шудан, нигоњ доштан ё нигањдорию гирифта гаштани силоњ ва ё иљозатнома барои истењсол, сохтан, хариду фурўш, коллексиякунї ё банамоишгузории силоњ ва лавозимоти љангии он шахсони воќеї ва њуќуќї метавонанд баъд аз бартараф намудани њолатњои пешбининамудаи Ќонуни мазкур, ки ба гирифтани чунин иљозатнома ва ё рухсатнома имкон медињанд, мутобиќи ќонунгузории Љумњурии Тољикистон барои такроран гирифтани онњо мурољиат намоянд.
8. Дар њолати аз рухсатнома ва ё иљозатнома ихтиёран даст кашидан, мўњлати мурољиати такрорї барои аз нав гирифтани онњо муќаррар карда намешавад.
Моддаи 31. Аз гардиш гирифтани силоњ ва лавозимоти љангии он
1. Аз гардиш гирифтани силоњ ва лавозимоти љангии он дар њолатњои зерин сурат мегирад:
- вайрон намудани ќоидањои гардиши силоњ ва лавозимоти љангии он;
- бо тартиби муќарраргардида бекор карда шудани иљозатнома барои хариду фурўш ё сохтани силоњ ва ё рухсатнома барои нигоњ доштан ва гирифта гаштани он;
- аз тарафи шахсони воќеї ё њуќуќї вайрон карда шудани ќоидањои муќарраршудаи соњиб шудан, ба ќайд гирифтан, нигоњ доштан, гирифта гаштан ва истифодаи силоњ то ќабули ќарор бо тартиби муќаррарнамудаи ќонунгузории Љумњурии Тољикистон;
- ба љавобгарии љиноятї кашидани шахси воќеї;
- вафот кардани шањрванде, ки соњиби  силоњи ѓайринизомї буд, то аз тарафи меросхўрон њал намудани масъалаи мероси молу мулк, инчунин вафоти шањрванде, ки дар асосњои ќонунї силоњи љангї ё хизматї дошт;
- дар њолатњои дигаре, ки ќонунгузории Љумњурии Тољикистон пешбинї кардааст.
2. Силоњи хизматї, ѓайринизомї ва лавозимоти љангии он, ки аз гардиш гирифта шуда, аз љињати техникї барои истифода коршоям мебошанд, бо тартиби муќарраркардаи Њукумати Љумњурии Тољикистон фурўхта мешаванд.
3. Тартиби аз гардиш гирифтани силоњ ва лавозимоти љангии онро Вазорати корњои дохилии Љумњурии Тољикистон муайян менамояд.

БОБИ 4.
МУЌАРРАРОТИ ХОТИМАВЇ

Моддаи 32. Назорати гардиши силоњ ва лавозимоти љангии он
1. Назорати гардиши силоњ ва лавозимоти љангии он дар њудуди Љумњурии Тољикистон аз тарафи маќомоти корњои дохилї ва маќомоте амалї мегардад, ки барои додани иљозатнома барои сохтани силоњ ваколат доранд.
2. Шахсони мансабдоре, ки барои амалї намудани назорати гардиши силоњ ва лавозимоти љангии он ваколатдор шудаанд, њуќуќ доранд:
- силоњро дар љойњои сохтан, хариду фурўш, нигоњдорї ва нобудсозии он аз назар гузаронанд;
- аз шахсони њуќуќї ва воќеї пешнињод кардани њуљљатњои дахлдор ва маълумоти хаттиро, ки барои иљро намудани вазифањои назоратї заруранд, талаб намоянд;
- дар сурати ошкор намудани вайронкунии ќоидањои муќарраршуда ба шањрвандон ва шахсони мансабдор барои бартараф намудани он дастур дињанд;
- чорањои дигари пешбининамудаи ќонунгузории Љумњурии Тољикистонро андешанд.
3. Шахсони мансабдори маќомоте, ки ба амалї намудани назорати гардиши силоњи хизматї, ѓайринизомї ва лавозимоти љангии он ваколатдор шудаанд, њуќуќ доранд:
- силоњи дар њудуди Љумњурии Тољикистон гардишаш манъкардашударо тибќи ќоидањои муќарраршуда ройгон гирифта, нобуд созанд, ба истиснои силоње, ки то мавриди амал ќарор гирифтани Ќонуни мазкур расман ба даст оварда шудааст ва дар ихтиёри соњибонаш ќарор дорад;
- ба суд бо ариза дар бораи беэътибор донистани иљозатнома барои хариду фурўши силоњ ва ё рухсатнома бораи нигоњ доштан ё нигоњдорию гирифта гаштани он, гирифтани иљозатнома ва ё рухсатномаи зикргардида, силоњ ва лавозимоти љангии он, маљбуран бегона кардани силоњ ва лавозимоти љангии он мурољиат намоянд, њамчунин чорањои дигари пешбининамудаи ќонунгузории Љумњурии Тољикистонро андешанд.
4. Назорати гардиши силоњ ва лавозимоти љангие, ки дар ихтиёри субъектњои дар моддаи 11 Ќонуни мазкур зикршуда ќарор доранд, тибќи тартиби муайяннамудаи Њукумати Љумњурии Тољикистон, амалї карда мешавад.
Моддаи 33. Њамкории байналмилалии Љумњурии Тољикистон дар соњаи гардиши силоњ ва лавозимоти љангии он 
Љумњурии Тољикистон мутобиќи санадњои њуќуќии байналмилалие, ки Тољикистон онњоро эътироф кардааст, дар асоси принсипњои њамкории байналмилалии њуќуќї њамкориро бо давлатњои хориљї ва ташкилотњои байналмилалї дар соњаи гардиши силоњ ва лавозимоти љангии он амалї менамояд.
Моддаи 34. Љавобгарї барои риоя накардани талаботи Ќонуни мазкур
Шахсони воќеї ва њуќуќї барои риоя накардани талаботи Ќонуни мазкур мувофиќи ќонунгузории Љумњурии Тољикистон ба љавобгарї кашида мешаванд.
Моддаи 35. Дар бораи аз эътибор соќит донистани Ќонуни Љумњурии Тољикистон «Дар бораи яроќ»
Ќонуни Љумњурии Тољикистон аз 1 феврали соли 1996 «Дар бораи яроќ» (Ахбори Маљлиси Олии Љумњурии Тољикистон, с. 1996, № 4,       мод. 57; с. 2001, №4, мод. 152; с. 2003, №4, мод. 143; с. 2004, №12, ќ. 1,    мод. 695; с. 2005, №3, мод. 115; №12, мод. 645; с. 2006, №7, мод. 338; с. 2007, №5, мод. 360; с. 2009, №7-8, мод. 492; с. 2011, №12, мод. 841; с. 2012, №4, мод. 257) аз эътибор соќит дониста шавад.
Моддаи 36. Тартиби мавриди амал ќарор додани Ќонуни мазкур
Ќонуни мазкур пас аз интишори расмї мавриди амал ќарор дода    шавад.

